
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar il-Hamis, 25 ta’ Mejju, 2023.

Numru 9

Rikors numru 1060/19/1 GM

AL Investments Limited (C-7715)
V.

Emanuel Vella

[I-Qorti:

1. Dan huwa appell tal-kumpanija AL Investments Limited (minn issa
‘1 quddiem imsejha bhala I-kumpanija appellanti) minn sentenza moghtija
mill-Prim’Awla tal-Qorti Civili nhar il-15 ta’ Dicembru, 2022, i permezz
taghha gew michuda t-talbiet taghha biex hija tithallas minghand
Emanuel Vella s-somma ta’ €33,576.88 bhala bilan¢ minn prezz ikbar
ghall-ghoti ta’ servizzi u prodotti marbuta ma’ xoghol ta’ bini.

Dahla

2. B’rikors mahluf tal-4 ta’ Novembru, 2019, il-kumpanija appellanti
fissret li hija provdiet lill-konvenut Emanuel Vella, servizzi u prodotti li
ghandhom x’jagsmu mal-qasam tal-bini, fl-ammont miftiehem ta’
€159,300, magsum hekk: €135,000 bhala valur tas-servizz u tal-prodotti
u €24,300 bhala Taxxa Fuq il-Valur Mizjud. Hija sostniet li minn dan I-
ammont, il-konvenut fadallu jhallasha €33,576.88 u ghad li I-konvenut gie
mitlub jaghmel dan il-hlas ghadd ta’ drabi, huwa baga’ ma hallasx.
Minhabba fhekk il-kumpanija appellanti fethet din il-kawza u talbet lill-
Prim’Awla tal-Qorti Civili sabiex:

«1. Tiddeciedi din il-kawza bid-dispensa tas-smigh a tenur tal-Artikoli
167 et sequitur tal-Kapitolu 12 tal-Ligijiet ta’ Malta; u

2. Tikkundanna lill-Intimat ihallas lir-rikorrenti s-somma ta' tlieta u tletin
elf, hames mija u sitta u sebghin Ewro u tmienja u tmenin ¢entezmu
(Eur 33,576.88);

Bl-ispejjez u bl-oghla mghax kummercjali skont il-ligi minn meta tali
ammont gie dovut sad-data tal-pagament effettiv u bl-ispejjez tal-
Mandat ta’ Sekwestru mressaq kontestwalment mal-imsemmija
kawza.»

3. ll-konvenut appellat wiegeb fis-16 ta’ Di¢embru, 2019 u qgajjem

dawn |-e¢cezzjonijiet:

«1. llli I-esponenti kien inkariga lis-soc¢jeta attrici AL Investments Ltd u
dan sabiex |-istess socjeta tirrendi servizzi lill-esponenti liema servizzi
kienu relatati ma' kostruzzjoni ta' maisonette, zewg appartamenti u
penthouse inkluz garaxxijiet taht I-istess blokka u dan fuq il-plot li kien
mmarkat bin-numru 24, Triq Gianni Vella, Mosta skont il-permess bin-

numru PA/02655/2015;

2. llli premezz ta’ skrittura privata datata 28 ta' Settembru, 2015 hawn
annessa u mmarkata bhala 'Dok EV1' il-partijiet gablu u ftehmu fuq
Skeda ta' rati ghax-xoghlijiet deskritti fl-ewwel premessi u dan skont rati
li kienu gew miftehma ma' socjeta Rite Mix u dan ghal xoghlijiet fuq sit
187, Gafa Street, Mosta, liema skema ta' rati gieghda tigi hawn
annessa u mmarkata bhala 'Dok EV2';

3. llli ghalhekk din I-Onorabbli Qorti ghandha tichad it-talbiet attric¢i u
dan peress illi, I-esponenti hallas dak kollu li kien dovut lis-socjeta attrici
u dan permezz ta' numru ta’ pagamenti li komplessivament jammontaw
ghal mija tnejn u ghoxrin elf tliet mija u tlieta u sittin Ewro u sitta u
hamsin ¢entezmu (€122,363.56¢) kif ukoll pagament iehor li I-esponenti
ghamel permezz ta' ¢cedola ta' depozitu bin-numru 2653/19 fl-ammont
ta' hdax-il elf erbgha mija u tlettax-il Ewro (€11,413) b'hekk pagamenti
komplessivi fl-ammont ta' mija tlieta u tletin elf, seba’ mija u sitta u
sebghin Ewro u sitta u hamsin ¢entezmu (€133,776.56¢);

4. llli minghajr pregudizzju ghas-suespost, kif ser jigi ppruvat waqt it-
trattazzjoni ta' din il-kawza Il-istess pagamenti gew ikkalkolati skont I-
iskema ta' rati magbula bejn il-Partijiet u kif certifikati mill-Perit Michael
Camilleri li kien inkarigat mill-istess progett. llli galadarba I-esponenti
hallas dak kollu li kien dovut u dan kif jidher mill-kontijiet tal-Perit
Michael Camilleri hawn annessi u mmarkati bhala 'Dok EV3' ghalhekk
it-talba attrici ma ghandhiex mis-sewwa u ghandha tigi michuda minn
din I-Onorabbli Qorti;

5. llli minghajr pregudizzju ghas-suespost, it-talba attrici ma ghandhiex
mis-sewwa stante i t-termini u kundizzjonijiet tal-iskrittura indikata
bhala Dok 1 mar-rikors guramentat promutur ma gewx magqbula bejn il-
partijiet tant illi I-istess skrittura ma gietx iffirmata mill-esponenti u |-
esponenti qed jichad kategorikament illi I-firma hemm indikata hija I-
firma tieghu u dan kif ser jigi ppruvat waqt it-trattazzjoni tal-kawza;

6. Minghajr pregudizzju ghas-suespost, galadarba ser jirrizulta illi I-
partijiet ftehmu biss permezz tal-iskrittura datata 28 ta' Settembru,
2015, li ghal kjarezza qgieghda tigi hawn annessa bhala Dok 'EV4' u Dok
'EV1', u galadarba I|-esponenti hallas dak kollu minnu dovut lill-
esponenti ghalhekk it-talbiet attrici ghandhom jigu michuda bl-ispejjez;

7. llli minghajr pregudizzju ghas-suespost, it-talbiet attrici ghandhom
Jigu michuda stante li huma infondati fil-fatt u fid-dritt bl-ispejjez kontra
s-socjeta attrici.

8. Salv eccezzjonijiet ulterjuri.»

4. B'digriet moghti fis-seduta tat-23 ta’ Jannar, 2020 (ara pagna 26

tal-atti tal-kawza), I-Ewwel Qorti ddecidiet li I-kawza ma kellhiex tinstema’
b’mod sommarju u ghalhekk hija accettat li thalli fl-atti tal-kawza r-risposta

mahlufa tas-16 ta’ Dicembru, 2019.

5. B’sentenza moghtija fil-15 ta’ Di¢embru, 2022, il-Prim’Awla tal-
Qorti Civili ¢ahdet it-talba tal-kumpanija appellanti biex tithallas
€33,576.88, bl-ispejjez tal-kawza jithallsu minnha, hlief dawk li ghandhom

x’jagsmu mar-rapport tal-esperta fil-kaligrafija li jhallashom I|-appellat.

6. Ir-ragunijiet li wasslu lill-Prim’Awla tal-Qorti Civili biex tichad tali

talba kienu dawn:

«ll-kwistjoni ewlenija fdin il-kawza hi jekk il-ftehim t’appalt bejn il-
partijiet kienx ghal somma fissa (kif jippretendi I-attur) inkella kienx
skont rata partikolari (kif jippretendi I-konvenut).

Fil-kaz prezenti, il-partijiet -ewwel ghamlu skrittura bejniethom, miktuba
di proprio pugno mill-konvenut u ffirmata miz-zewg patrtijiet Ii fil-parti
rilevanti tghid hekk:

“...qed isir dan il-ftehim sabiex jinghata xoghol ta’ bini... ta’ valur medju
ta’ €135,000 u li ghalihom ser ikunu valutati bil-prezzijiet gia indikati
skont ma huma stmati minn Rite Mix tal-Mosta u li nhadmu fuq is-sit ta’
107 Gafa Street Mosta sena u nofs ilu.”

Imbaghad iktar tard fl-istess gurnata inkitbet skrittura ohra li fil-parti i
tiswa ghal din il-kawza tghid hekk:

“2. EM (Emmanuel Vella) sejjer ihallas lil AL Investments I-ammont ta’
€135,000 (VAT mhux inkluz) liema ammont jinkludi |-ispejjez tal-
materjal u kostruzzjoni u x-xoghol tal-idejn skont ir-rati gja uzati fuq
progett iehor gewwa 107, Triq Gafa Mosta mir-Rite Mix Ltd.

“3. Dan il-hlas... (ghandu jsir) skont l-aggustament li ghandu jsir skont
il-klawzola numru 4;

“4. Illi Il-partijiet fl-ahhar tax-xoghlijiet sejrin ikejlu [I-bini taht is-
supervizjoni tal-perit tal-progett u jsiru I-aggustamenti mehtiega fil-prezz
skont il-kejl”.

It-tieni skrittura giet redatta mill-avukat tal-attrici wara Ili Albert Xuereb,
direttur taghha, mar ghandu biex ‘jaghmilha iktar pulita”. Kellu jmur
mieghu I-konvenut li izda ma marx. Albert Xuereb iffirmaha quddiem I-
avukat Ii ghamel xhud tal-firma ghalih biss imbaghad taha lill-konvenut
li ffirmaha wkoll.

Ghal xi raguni li jaf hu biss il-konvenut ¢ahad Ii ffirma t-tieni skrittura,
izda espert kalligrafu mqabbad mill-Qorti kkonfermat li I-firma fuq it-tieni
Skrittura hija tieghu. Ghalkemm dan idghajjef hafna [-kredibilita tal-
konvenut, mhux bilfors jeffettwa |-konkluzjonijiet li sejra tasal ghalihom
il-Qorti, kemme-il darba s-soluzzjoni tal-kawza ma tiddependix fuq x’ghid
jew xjahseb il-konvenut (jew l-attri¢i) imma fuq il-volonta komuni tal-
partijiet kif tista’ tigi dedotta mill-ftehim innifsu.

II-Qorti tosserva li z-zewq skritturi fihom riferenza ghall-istess prezz -
€135,000; bl-ewwel skrittura minghajr riferenza ghall-VAT u bit-tieni
Skrittura zzid il-VAT ma’ dan il-prezz. 1z-Zzewg skritturi fihom riferenza
ghar-rati kif mahduma minn Rite Mix Ltd. L-ewwel skrittura fiha I-frazi
“valur medju ta’ €135,000”. It-tieni skrittura ma fihiex il-kliem “valur
medju’”.

Min-naha Il-ohra, il-paragrafi 3 u 4 tat-tieni skrittura ma jezistux fl-ewwel
skrittura.

Huwa principju stabbilit Ii meta partijiet jilhqu ftehim verbali, u jiftiehmu
li jirriducuh ghall-kitba, hija |-kitba Ii tghodd. Hawnhekk izda ghandna
ftehim bil-miktub li I-partijiet gablu Ii ‘jirfinawh” permezz ta’ skrittura ohra
miktuba minn avukat. It-tieni skrittura ma taghmel l-ebda riferenza
ghall-ewwel skrittura u m’hemmx imnizzel |i [|-partijiet qeghdin
Jirrevokawha. Ghall-Qorti dan ifisser li z-zewg skritturi ghandhom
Jinqraw flimkien biex tigi stabbilita I-intenzjoni komuni tal-partijiet.

Ir-riferenza fiz-zewgq skritturi ghar-rati tar-Rite Mix Limited hija
superfluwa ghall-ahhar jekk wiehed jinterpreta I-iskritturi fis-sens li kien
hemm qbil fuqg somma fissa bhala prezz tal-appalt. Mhux biss
superfluwa imma sahansitra kontradittorja, ghax jew il-prezz huwa
somma fissa jew huwa prezz li jinhadem skont ir-rati miftiehma jew rati
medji tas-suq. Ma jistax jigi prezunt li r-riferenza ghar-rati saret
b’kapri¢c. Issa kif ga nghad, fl-ewwel skrittura s-somma hija kkwalifikata
bil-kelma “medju” li turi li zgur mhix wahda definittiva, imma indikattiva.
Fit-tieni skrittura m’hemmx il-kelma “medju” imma minflok hemm
mizjudin il-klawzoli 3 u 4 li permezz taghhom il-partijiet ftiehmu li meta
jitlestew ix-xoghlijiet isir aggustament tal-prezz skont il-kejl. Mela anke
I-kliem fit-tieni skrittura, juri li s-somma ta’ €135,000 lanqas kienet fissa
imma indikattiva biss.

Fil-fehma tal-Qorti, ghalhekk, b’applikazzjoni tal-prinCipji ermenewtici
Succitati ghall-fattispecje tal-kaz, il-ftehim bejn il-partijiet kien Ii jigu
applikati r-rati tar-Rite Mix Ltd u s-somma mnizzla fl-iskritturi kienet
wahda indikattiva biss.

Tenut kont tal-premess, jirrizulta li I-konvenut hallas I-ammont kollu
dovut skont ir-rati applikabbli kif imkejla mill-perit tieghu.»

7. AL Investments Limited appellat minn din is-sentenza bl-aggravju
ewlieni jkun li gharbiel tajjeb tal-provi kellu jwassal ghall-konkluzjoni li I-
ftehim bejn il-partijiet kien li kellha tithallas is-somma kollha ta’ €135,000

u maghha tizdied il-VAT.

8. Mill-banda I-ohra, l-appellat Emanuel Vella jilga’ ghal dan I-appell
billi jwiegeb li I-Ewwel Qorti ddecidiet b’mod tajjeb li I-ftehim bejn il-partijiet
ma kienx marbut ma’ prezz fiss izda kien marbut mal-valur ta’ xoghol

imkejjel.

9. [I-Qorti wara li rat I-atti kollha tal-kawza, tqgis li m’hemmx il-htiega li
tgieghed dan l-appell ghas-smigh u b’hekk sejra tghaddi minnufih ghas-

sentenza b’rinet I-Artikolu 152(5) tal-Kap. 12 tal-Ligijiet ta’ Malta.

Konsiderazzjonijiet:

10. Dak li trid tiddeciedi din il-Qorti f'dan il-kaz huwa marbut ma’ dak li
gie miftiehem bejn il-partijiet b’zewg Kkitbiet privati li saru fit-28 ta’

Settembru, 2015: wahda li nkitbet bl-idejn (ara pagna 6 tal-atti tal-kawza)

u ohra li giet ittajpjata bl-assistenza ta’ avukat (ara pagna 5 tal-atti tal-

kawza).

11. It-tezi tal-kumpanija appellanti hija li skont dawn iz-zewq kitbiet: il-
ftehim bejn il-partijiet kien li I-appellat kellu jhallasha €135,000 flimkien
mal-VAT (b’kollox ghalhekk €159,300) ghas-servizzi taghha biex jinbnew
xi appartamenti u garaxxijiet §o post fil-Mosta skont il-permess ta’ zvilupp
bin-numru PA/02655/15. U billi [-appellat minn din is-somma hallasha
biss €125,723.12, allura I-kumpanija appellanta gieghda tghid li jonqosha

tigbor minghand |-appellat is-somma ta’ €33,576.88.

12. Fuq ix-xagliba l-ohra, |-appellat Vella gieghed isostni li I-ftehim tal-
hlas ma kienx wiehed imsejjes fuq prezz globali izda kien jiddependi mill-
kejl tax-xoghol. Jghid ghalhekk li huwa hallas fuq il-kont tal-Perit Michael

Camilleri li kejjel ix-xoghol li sar.

13. L-Ewwel Qorti wara li qieset iz-zewg Kkitbiet privati tat-28 ta’
Settembru, 2015 waslet ghall-fehma taghha li I-prezz maqgbul bejn il-
partijiet ma kienx wiehed globali izda kien wiehed li kellu jinhadem fuq il-
valur ta’ xoghol imkejjel skont ir-rati ta’ Rite Mix Limited. Ghalhekk

issoktat billi cahdet it-talba tal-kumpanija appellanti.

14. Fl-aggravju wahdieni taghha, il-kumpanija appellanti tikkritika lill-

Ewwel Qorti li ghamlet apprezzament hazin tal-provi. Targumenta |i I-
Ewwel Qorti ma tatx bizzejjed piz ghall-fatt li I-konvenut appellat ingabad
jigdeb meta qal li ma ffirmax it-tieni kitba privata tat-28 ta’ Settembru,
2015, filwaqt li I-esperta fil-kaligrafija, I-avukata Juliana Scerri Ferrante, li
giet mahtura mill-Ewwel Qorti, sabet li I-firma tal-appellat fug din il-kitba
privata kienet tieghu. 1zzid tghid: (i) li s-somma dovuta lilha kienet wahda
stabbilita bi prezz determinat; (ii) li gatt ma gew fidejha r-rati ta’ Rite Mix;
u (iii) li fkull kaz dawn ir-rati ta’ Rite Mix gatt ma gew mehmuza mal-

ftehim.

15. Din il-Qorti tibda billi tghid li dak li jholl u jorbot fdin il-kawza huwa
dak li hemm imnizzel fil-kitbiet privati tat-28 ta’ Settembru, 2015 u mhux
dagstant dak li xehdu I-partijiet f'din il-kawza. Huwa minnu li I-esperta fil-
kaligrafija meriet lill-konvenut appellat meta din ikkonkludiet fir-rapport
taghha li I-firma fuq it-tieni kitba privata kienet tieghu. |zda kif sewwa qalet
I-Ewwel Qorti fis-sentenza taghha, filwaqt li dan il-fatt idghajjef mhux ftit,
kemm tabilhaqq tiswa |-kelma tal-appellat, b’danakollu xorta jibqa’ I-fatt li
s-soluzzjoni tal-kawza tiddependi fuq dak li gie miktub u mhux x’qal jew

x’jahseb il-konvenut appellat.

16. F'dan is-sens huwa maghruf il-princCipju li «contra scriptum
testimonium, non scriptum testimonium non fertur», li maglub ghall-Malti

jfisser li kontra prova miktuba ma tistax titressaq prova mhux miktuba (ara

Irina Sedova v. Pavel Eliashevich deciza mill-Qorti tal-Appell fis-27 ta’
Marzu, 2020). Din ir-regola timplika li prova b’dokument ma tistax
titwaqqa’ bi prova kontra dak li tghid dik il-kitba, sakemm ma jirrizultawx
ragunijiet serji, bhal perezempju ambigwita fil-ftehim (ara World
Marketing Services Limited v. Lift Services Limited et deciza mill-
Qorti tal-Appell fis-26 ta’ Jannar, 2022 u George Abelav. Joseph Cortis
nomine deciza mill-Qorti tal-Appell fis-27 ta’ Lulju, 2007) jew biex jigi
ppruvat xi patt in¢identali u a¢¢essorju li ma jkunx jagbel ma’ dak miktub
(ara David Mallia v. Benjamin Muscat nomine deciza mill-Qorti tal-
Appell fid-9 ta’ Jannar, 2009) jew meta |-Qorti tkun konvinta li fil-kitba jew
kuntratt hemm Zzball jew thalliet xi parti barra (ara Mary Gatt v. Onor.
Edgar Cuschieri, C.b.e., noe deciza mill-Qorti tal-Appell fis-6 ta’ Gunju,

1955).

17. Bhalma gie mtenni mill-Qorti tal-Appell (Kompetenza Inferjuri) fis-
sentenza John G. Cassar Limited v. Miriam Cutajar Fiorini moghtija

fit-13 ta’ Marzu, 2009,

«fejn konvenzjoni tinsab rakkjuza b’mod komplet permezz tal-kitba dik
ghandha, bhala regola, prevalenza ta’ attendibilita aktar gawwija minn
kull patt iehor verbali sakemm dan tal-ahhar ma jinghatax il-forma bil-
miktub. Dan, anke ghal finijiet probatorji. Hu, difatti, partikolarment
avvertit fmaterji kontrattwali illi meta parti fgudizzju tinvoka dokument
specifiku bhala fonti tad-drittijiet u ta’ obbligazzjonijiet il-provi orali ma
jJistghux jigu ammessi ghall-iskop li tigi alterata |-kontenut tieghu jew
biex jigi superat il-miktub. Fi kliem iehor, ma tistax titressaq prova orali
ta’ pattijiet diversi minn dak rizultanti minn negozju maqbul fdokument,
ammenokke dawk I-akkordji diversi, jew agguntivi jew modifikatrici ma
jJirrizultawx huma wkoll li saru bil-forma skritta.»

18. Dan igibna ghal principju iehor importanti applikabbli ghall-kaz tal-
lum, dak mahsub taht |I-Artikolu 1002 tal-Kodiéi Civili, fis-sens li meta I-
kliem ta’ ftehim huwa c¢ar, m’hemmx lok ghall-interpretazzjoni (ara
Nicholas Baldacchino v. Bureau Veritas (Malta) deciza mill-Qorti tal-
Appell fl-14 ta’ Di¢embru, 2018 u Dr. Raymond Pace nomine v.

Salvatore Xuereb et deciza mill-Qorti tal-Appell fis-26 ta’ Marzu, 2010).

19. Stabbilit li z-zewg kitbiet privati tat-28 ta’ Settembru, 2015 huma
awtentici u ffirmati mill-partijiet, din il-Qorti ghalhekk ghandha I-ewwel tqis
x’hemm miktub fihom. Jekk il-Qorti tasal ghall-fehma li dak li hemm
miktub fihom huwa ¢ar u mhux kontradittorju, allura hija ghandha taqta’ |-
kawza fuq dak li gie miktub, bla ma taghti wisq piz fuq dak li I-partijiet galu
bil-fomm jew b’affidavit waqt dawn il-pro¢eduri. Dan jghodd aktar u aktar
meta wiehed iqis li I-kitbiet privati fdan il-kaz saru fl-2015 u |-partijiet

xehdu erba’ snin wara.

20. llli meta wiehed ipoggi flimkien iz-zewg kitbiet inkwistjoni, wiehed
isib li I-partijiet li ghandhom x’jagsmu mal-prezz huma dawn li gejjin. Fl-

ewwel kitba li saret bl-idejn gie mnizzel hekk:

«Ghalhekk qed isir dan il-ftehim sabiex jinghata xoghol ta’ bini fuq sid
(recte sit) bil-permess nru PA/02655/15 gewwa |-Mosta ta’ valur medju
ta’ €135,000 u li ghalihom ser ikunu valutati bil-prezzijiet gia indikati
skont ma huma stmati minn Rite Mix tal-Mosta u li nhadmu fuq is-sit ta’
107 Gafa Street Mosta sena u nofs ilu.»

21. Filwaqt li fit-tieni kitba gie miktub hekk:

J

«2. EM (Emmanuel Vella) sejjer ihallas lil AL Investments I-ammont ta
€135,000 (VAT mhux inkluz) liema ammont jinkludi I-ispejjez tal-
materjal u kostruzzjoni u x-xoghol tal-idejn skont ir-rati gja uzati fuq
progett iehor gewwa 107, Triq Gafa Mosta mir-Rite Mix Ltd.

3. Dan il-hlas se jsiru fuq tlett (3) pagamenti u cioe l-ewwel pagament
isir wara t-tlestija tal-ewwel sular; it-tieni pagament isir fl-ahhar tas-sitt
xahar u l-ahhar pagament ghandu jsir mac-certifikazzjoni tax-xoghol u
skont l-aggustament li ghandu jsir skont il-klawzola numru 4.

4. i I-partijiet fl-ahhar tax-xoghlijiet sejrin ikejlu I-bini taht is-
supervizjoni tal-perit tal-progett u jsiru l-aggustamenti mehtiega fil-
prezz skont il-kejl.»
22. Issa dak li hija mitluba tara din il-Qorti huwa jekk dan il-ftehim
ghandux mill-karatteristi¢i ta’ kuntratt ta’ hlas ta’ somma f'daqqga (lump

sum contract) jew inkella ghandux mill-karatteristi¢i ta’ kuntratt bil-kejl

(measured contract).

23. Generalment ikollok kuntratt ta’ somma fdaqqga, kull meta |-
kuntrattur jagbel li jwettaq ix-xoghlijiet kollha msemmija fil-kuntratt bi
prezz fiss ta’ somma f'daqqa, u min ihaddem jagbel li jhallas dan il-prezz
mat-tlestija tax-xoghlijiet. Hafna drabi dawn it-tipi ta’ kuntratti jintuzaw fi
progetti jew f'bicciet tax-xoghol fejn ir-rizultat huwa mfisser b’mod ¢ar u |-
kontribut tekniku, il-hin u I-mezzi operazzjonali li bihom jinkiseb mhumiex
necessarjament rilevanti. Fi kliem iehor, kuntratti bhal dawn ma
Jikkon¢entrawx ruhhom fuq il-mezzi wzati biex jitwettaq dak I-inkarigu izda

jaghfsu specifikatament fuq ir-rizultat ahhari li jrid jintlahaq.

24. Kuntratti ta’ din ix-xorta jissimplifikaw l-amministrazzjoni ta’ dak il-

kuntratt ghaliex ma jkunx hemm il-htiega li tinzamm verifika tal-ispejjez.
Dan ghas-sempli¢i raguni li ladarba I-prezz ikun wiehed globali i jinkludi
kollox allura |-partijiet ikunu geghdin jiftehmu li I-prezz jinkorpora fih il-
hidma, is-sighat u I-ghodda kollha neéessarja biex jigu mwettga s-servizzi

specifikati fil-kuntratt.

25. ll-kuntrattur izda huwa mehtieg li jahseb minn qabel ghar-riskji u
ghall-ispejjez kollha li jista’ jidhol fihom biex ikun jista’ jwettaq dik il-bi¢ca
xoghol. Kemm hu hekk, il-kuntrattur ma jkun haqqu jiehu ebda kumpens
zejjed appuntu peress li I-prezz jitgies bhala wiehed shin li jkopri l-ispejjez
kollha li jkunu involuti sabiex jitwettaq dak ix-xoghol. Min-naha I-ohra pero
I-kuntrattur igawdi bi shih kull benefi¢¢ju u kull vantagg li jista’ jikseb jekk
kemm-il darba huwa jirnexxilu jlesti I-progett b’neqfa ingas minn dak i

jkun stima.

26. Fikliemiehor, dagskemm il-kuntrattur ghandu I-jedd li xorta wahda
jithallas is-somma shiha msemmija fil-kuntratt anke f'’kaz li huwa jispic¢a
jiffranka u jaqgla’ aktar flus mill-progett minn dak Ili jkun haseb fil-bidu,
dagstant iehor pero I-kuntrattur ghandu jgorr kompletament ir-riskju li
jsostni l-ispejjez zejda jekk kemme-il darba |-progett jigi jiswa aktar mis-

somma ffissata fil-kuntratt.

27. Hekk biex wiehed jaghti ezempju, fis-sentenza tal-Qorti tal-Appell

(Kompetenza Inferjuri), Bonnici Brothers Limited et v. Id-Direttur tal-
Kuntratti maqgtugha fid-29 ta’ April, 2015, talba ghaz-zieda fil-prezz taz-
zejt giet michuda minhabba li skont il-kuntratt il-prezzijiet kienu fissi. II-

Qorti tal-Appell kellha dan xi tghid:

«llli I-kuntratt ta’ I-appalt kien wiehed bi prezz fiss. llli dak li kellu
Jikkostitwixxi forza magguri wkoll gie pattwit bejn il-partijiet, liema
klawsola ma kinitx tinkludi z-zieda fil-prezzijiet tal-materja prima. Illi |-
kontraenti ma inkludew l-ebda patt jew kundizzjoni jekk tinsorgi din I-
evenjenza, xejn imprevedibbli fil-fehma tal-Qorti, dwar I-awment fil-
prezz taz-zejt. llli ghalkemm gie stabbilit illi -awment f'dan il-kaz kien
wiehed fenomenali, madankollu tali evenjenza kienet wahda
prevedibbli, anke jekk mhux biz-Zieda fenomenali kif sehhet, u kwindi I-
partijiet setghu facilment jikkonvjenu fuq din i¢-Cirkostanza, haga li ma
ghamlux. llli allura gjaldarba il-konsorzju appellat tefa’ I-offerta tieghu
sabiex jigi aggudikat it-tender ghall-kostruzzjoni tat-triq fHal Far, naqgas
milli jiehu in konsiderazzjoni I-awment fil-prezzijiet tal-materja prima u
ghalhekk assigura kuntratt, li kien jinvolvi miljuni ta’ ewro, ghal prezz
fiss, kif pattwit, ma jistax issa jikser dak il-ftehim biex jitlob hlas ulterjuri

minn ghand d-Direttur appellanti, tenut kont tal-fatt inoltre, illi -awtorita
kontraenti ma kenitx tahti bl-ebda mod ghal din iz-zieda fl-ispejjez
inkorsi.»

28. Bl-invers, fis-sentenza Penker Constr. Co. v. United States, 96
Ct. Cl. 1 (1942) inghad li I-Gvern ma setax jitlob rohs fkuntratt bi prezz
fiss minhabba li sar thaffir ingas minn dak li stmat illi kien ha jkun hemm

bzonn.

29. Kuntratt bil-kejl, mill-banda I-ohra, ma jinhadimx fuq prezz globali
izda jinhadem fuq rati ghal kull unita (unit rates) fuq kont bil-kwantitajiet
(bill of quantity). Dan it-tip ta' kuntratt generalment jintuza meta I-firxa
tax-xoghol ma tkunx maghrufa u ghalhekk il-partijiet fil-kuntratt ma jkunux

jistghu jintrabtu fug somma globali.

30. Matul iz-zmien tat-twettig tax-xoghol, il-kuntrattur normalment
jikkwota kontra kull oggett fil-bill of quantity u jdahhal prezz ta' unita biex

jibni I-prezz totali tal-kuntratt fuq il-bazi ta' dawk il-kwantitajiet.

31. Taht dan it-tip ta' kuntratt il-kuntrattur x’aktarx jigi mhallas fi stad;i
differenti tal-progett fuq il-bazi ta' kull bic¢a xoghol li tkun tlestiet u mhux
fl-ahhar tal-kuntratt. Dan huwa rifless fl-Artikolu 1637 tal-Kodiéi Civili |i
jghid li meta x-xoghol isir bil-kejl, ix-xoghol jibga’ wkoll ghar-riskju tal-
artigjan sakemm min gabbdu jivverifka x-xoghol kollu; izda dan kemme-il
darba ma jkunx gie miftiehem illi I-verifika ta’ kull bi¢¢a ghandha ssir hekk
kif din il-bi¢c¢a titlesta. Dwar dawn it-tip ta’ kuntratti wiehed jista’ jara s-
sentenzi Roberto Micallef noe v. Joseph Mamo pro et noe deciza mill-
Qorti tal-Kummer¢ fid-9 ta’ Marzu, 1939, Curacrete Limited v. Malta
Dairy Products Limited deciza mill-Qorti tal-Appell fl-24 ta’ Settembru,
2004 u Melita Manufacturing Company Limited v. C. & F. Building

Contractors Limited deciza mill-Qorti tal-Appell fis-27 ta’ Ottubru, 2021.

32. Il fid-dawl ta’ dawn id-differenzi li jezistu bejn il-kuntratt bi prezz
fiss u I-kuntratt bil-kejl, din il-Qorti tagbel bi shih mal-Ewwel Qorti, illi I-
mod ta’ kif inkitbu z-zewg kitbiet privati fug imsemmija, ma jaghtux |-
impressjoni li I-gbil milhuq bejn il-partijiet kien fih il-karatteristici ta' kuntratt

li jehtiegd il-hlas ta' somma globali, purament f'daqqga. Mod iehor, iz-zew(

kitbiet privati ffirmati mill-partijiet ixaqgilou aktar lejn kuntratt bi prezz li

jinhadem skont il-kejl.

33. Ibda biex, imkien ma hemm imnizzel fdawn iz-zewg kitbiet li I-prezz
ta’ €135,000 minghajr VAT kien wiehed fiss, li la seta’ joghla u langas

jitbaxxa.

34. Anzifl-ewwel kitba privata nsibu li x-xoghol tal-bini kellu jigi valutat
bil-prezzijiet stmati minn Rite Mix u li ntuzaw f'post fil-Mosta xi sena ilu.
Li kieku I-kuntratt kien tabilhagq wiehed bi prezz fiss, kif hekk gieghda
ssostni I-kumpanija appellanti fl-aggravju taghha, ma kien ikun hemm I-
ebda htiega li jissemmew ir-rati u I-prezzijiet ta’ Rite Mix li ntuzaw xi sena
u nofs qgabel fpost Jol-Mosta; izda kien jissemma biss il-prezz ta’

€135,000 u I-kitba tiegaf hemm.

35. Terga’ u tghid, fit-tieni kitba privata mhux biss gie mtenni li I-
ammont tal-materjal, tal-kostruzzjoni u tax-xoghol tal-idejn kienu ha jimxu
mar-rati ta’ Rite Mix Ltd, izda talli fit-tieni kitba gie mnizzel iswed fuq I-
abjad illi I-partijiet, fl-ahhar tax-xoghlijiet, kellhom ikejlu I-bini taht I-
indukrar tal-perit tal-progett u jsiru l-aggustamenti mehtiega fil-prezz
skont il-kejl. Ladarba kien hemm bzonn li jsir dan il-kejl biex isiru I-
aggustamenti mehtiega fil-prezz, allura bilfors Ii |-kuntratt ma kienx

wiehed bi prezz fiss. Dan ghar-raguni ovvja illi li kieku I-kuntratt kien bi

prezz fiss, la kien ikun hemm bzonn illi jsir il-kejl tax-xoghol u wisq aktar

li jsir I-aggustament fil-prezz.

36. B’zieda ma’ dan, miz-zewq kitbiet privati ma jirrizultax li I-ftehim
bejn il-partijiet kien li I-aggustament fil-prezz kellu jsir biss jekk mill-kejl
jirrizulta li jkun sar xoghol b’valur aktar minn €135,000, kif donnha
targumenta I|-kumpanija appellanti fl-appell taghha. Ma hemm xejn
x’jindika fiz-zewq kitbiet privati li I-prezz ta’ €135,000 minghajr VAT, kellu

jithallas xorta wahda anke jekk mill-kejl jirrizulta li sar xoghol b’valur ingas.

37. F'din il-gaghda, il-kumpanija appellanti ma tistax issib wens fl-
argumenti li r-rati ta’ Rite Mix gatt ma gew fidejha jew li dawn ir-rati gatt
ma gew mehmuza mal-ftehim. Il-fatt wahdu Ili [-ftehim jindika
specifikatament dawn ir-rati, juri li I-kumpanija appellanti kienet ga taf
bihom. Barra minn hekk, il-Qorti tithem li dawn ir-rati ma §ewx mehmuza
mal-ftehim ghaliex il-partijiet ma rawx il-htiega li dawn kellhom jigu
mehmuza peress li dawn kienu ga maghrufa lilhom. Fuq kollox, jirrizulta

li I-Perit Michael Camilleri mexa ma’ dawn ir-rati.

38. Jinzel minn dan kollu, li ladarba I-ftehim bejn il-partijiet kien li x-
xoghol kellu jitkejjel, allura jinhass xieraq li kull aggustament fil-prezz ta’
€135,000 kellu jsir kemm biex jizdied il-prezz favur il-kumpanija appellanti

jekk jigi mkejjel xoghol b’valur aktar gholi minn €135,000 u sew biex

jitrahhas il-prezz favur l-appellat jekk jigi mkejjel xoghol b’valur ingas minn

€135,000.

39. Fil-kaz taghna, jirrizulta mill-atti tal-kawza li I-Perit Michael Camilleri
kejjel xoghol li kellu valur ta’ ingas minn €135,000 u |-appellat hallas skont
dan il-kejl. Ghalhekk f'dawn i¢-cirkostanzi, anke jekk |-appellat ghandu
mnejn xehed il-falz meta ¢ahad li ffirma t-tieni kitba privata, madankollu |-
kumpanija appellanti xorta wahda ma tistax tippretendi illi hija tigi mhallsa

aktar flejjes milli jmissha.

40. L-aggravju taghha ghalhekk gieghed jigi mi¢hud.

Decizjoni

Ghaldagstant ghar-radunijiet fuq imsemmija, din il-Qorti gieghda ti¢had
l-appell ta’ AL Investments Limited u tikkonferma fkollox is-sentenza
appellata. L-ispejjez ta’ dan I-appell ghandhom jithallsu kollha minn AL

Investments Limited.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
rm

